
#
EU

R
oa

d2
Si

bi
u

EORAIP ATÁ NASCTHA GO DIGITEACH A CHRUTHÚ

Tá tús áite á thabhairt ag Coimisiún Juncker don rochtain is fearr agus is féidir a sholáthar do shaoránaigh an Aontais ar 
an saol ar líne agus ar na scileanna a theastaíonn chun todhchaí dhigiteach a fhorbairt don Eoraip.

Tá an t-éileamh atá ar nascacht gan sreang ar fhóin chliste agus ar ghléasanna 5G atá le teacht ag fás go leanúnach. 
Tiocfaidh méadú faoi ocht ar an trácht móibíleach as seo go ceann cúig bliana.

an líon díobh atá comhaontaithe nó curtha i gcrích ar an 
leibhéal polaitiúil ag Parlaimint na hEorpa agus Comhairle an 
Aontais Eorpaigh

an líon tionscnamh reachtach atá fós le plé ag Parlaimint na 
hEorpa agus Comhairle an Aontais Eorpaigh sula nglacfar iad.

an líon tograí reachtacha 
atá curtha i láthair ag 
Coimisiún Juncker

“Creidim nach mór dúinn leas i bhfad níos fearr a bhaint as na deiseanna iontacha a ghabhann le 
teicneolaíochtaí digiteacha. Is teicneolaíochtaí iad sin nach dtéann teorainneacha i bhfeidhm orthu. 
Chun déanamh amhlaidh, ní mór dúinn a thaispeáint go bhfuil sé de mhisneach againn deireadh 
a chur le bacainní náisiúnta maidir le rialáil teileachumarsáide, le reachtaíocht um chóipcheart 
agus cosaint sonraí, le bainistíocht radathonnta agus le cur i bhfeidhm dhlí na hiomaíochta. Beimid 
in ann a chinntiú go mbeidh tomhaltóirí ábalta seirbhísí, ceol, scannáin agus imeachtaí spóirt 
a rochtain ar a bhfeistí leictreonacha, is cuma cén áit a bhfuil siad san Eoraip.”

Iarrthóir ar Uachtaránacht an Choimisiúin san am, Jean-Claude Juncker, 
Treoirlínte Polaitiúla don chéad Choimisiún eile, an 15 Iúil 2014

Margadh Aonair Digiteach a rachaidh chun 
tairbhe do mhuintir na hEorpa ar fad

I DTREO AONTAS NÍOS AONTAITHE, NÍOS LÁIDRE AGUS NÍOS DAONLATHAÍ

Ní raibh rochtain ag a lán daoine 
i gceantair iargúlta ar naisc mhaithe 
idirlín.

Tá thart ar €43.2 billiún infheistithe san earnáil dhigiteach 
a bhuí sin le tacaíocht ón gCiste Eorpach le haghaidh 
Infheistíochtaí Straitéiseacha (CEIS). Ina theannta sin, tá €14 
bhilliún le hinfheistiú i dteicneolaíochtaí digiteacha faoi Chistí 
Struchtúracha agus Infheistíochta na hEorpa.

Go dtí seo, roghnaíodh 2 800 ceann de na bardais san Eoraip a dtabharfar 
dearbhán WiFi4EU dóibh ar fiú €15 000 é. Roghnófar 3 400 bardas eile sna 
seachtainí atá le teacht. Is féidir an dearbhán sin a úsáid chun teophointí 
Wi-Fi a chur ar bun in áiteanna poiblí, amhail hallaí baile, leabharlanna, 
iarsmalanna, páirceanna, cearnóga agus tuilleadh áiteanna nach iad.

Is radathonnta speictrim atá mar bhonn 
le Wi-Fi, fóin phóca agus gléasanna eile 
gan sreang. Níl an úsáid atá á baint astu 
á comhordú go héifeachtach ar fud na 
hEorpa.

Is fiú thart ar €500 billiún in aghaidh na 
bliana do gheilleagar na hEorpa seirbhísí 
speictreamchumasaithe.

Bhí an Eoraip fágtha ar gcúl chomh fada 
is a bhain le nasc 4G ar feadh roinnt 
blianta mar go raibh an margadh ilroinnte 
agus go raibh moilleanna i gceist.

Beidh comhordú speictrim níos fearr mar bhonn le luach na seirbhísí 
speictreamchumasaithe a mhéadú go dtí €1 trilliún sa bhliain faoi 2023.

Beifear in ann naisc 5G a sheoladh go héifeachtach san 
Eoraip a bhuí sin le comhordú speictrim níos fearr agus le 
hardleibhéal cibearshlándála líonraí, agus dá bharr sin beidh 
rochtain ag gach duine ar idirlíon móibíleach ardluais agus 
beidh seirbhísí nua, amhail carranna nasctha, cianchúram 
sláinte, cathracha cliste agus fís-sruthú, ar fáil do dhaoine le 
linn dóibh a bheith ag taisteal ar fud mhór-roinn na hEorpa.

Bhí deacrachtaí ag go leor de shaoránaigh 
an Aontais le linn dóibh a bheith ag 
déileáil le riaracháin phoiblí ar líne, go 
háirithe nuair a bhí siad ag obair, ag 
maireachtáil nó i mbun gnó le tír eile den 
Aontas Eorpach.

Faoi 2020, beidh pointe teagmhála amháin ann do 
shaoránaigh agus do ghnólachtaí le haghaidh nósanna 
imeachta riaracháin ar líne leis an Tairseach Aonair Dhigiteach.

BACAINNÍ DIGITEACHA DO THOMHALTÓIRÍ AGUS DO GHNÓLACHTAÍ A BHRISEADH SÍOS

Ní ann fós i ndáiríre do cheithre shaoirse an Aontais Eorpaigh — saorghluaiseacht earraí, caipitil, seirbhísí agus oibrithe — 
sa saol ar líne. Tá Coimisiún Juncker ag dul i ngleic leis na fadhbanna sin.

Níorbh fhéidir le muintir na hEorpa 
a gcuid síntiús ar líne a úsáid le linn dóibh 
a bheith ag taisteal. D’fhéadfadh go 
mbeadh sruthú an chláir teilifíse is fearr 
leo blocáilte thar lear.

Ó bhí an 1 Aibreán 2018 ann, is féidir le muintir na hEorpa 
rochtain a fháil ar a síntiúis ar líne le scannáin, imeachtaí 
spóirt, ríomhleabhair, físchluichí nó seirbhísí ceoil le linn dóibh 
a bheith ag taisteal i mBallstát eile.

Muirir fánaíochta arda ag baint le d’fhón 
a úsáid thar lear san Eoraip. In 2007: 
níos mó ná €0.50 sa nóiméad ar ghlao 
gutha, €0.28 ar SMS agus €6 000 ar GB 
sonraí. Praghsanna arda ar ghlaonna 
idirnáisiúnta san Aontas.

Deireadh leis na muirir fánaíochta i mí an Mheithimh 2017. 
Ó shin i leith, tá méadú faoi 12 tagtha ar úsáid sonraí 
móibíleacha agus déanann taistealaithe a dhá oiread glaonna 
gutháin le hais na bhfigiúirí a bhí ann roimh dheireadh a chur 
leis na muirir fánaíochta. Tá méadú faoi 12 tagtha ar úsáid 
sonraí móibíleacha agus déanann taistealaithe a dhá oiread 
glaonna gutháin le hais na bhfigiúirí a bhí ann roimh mhí an 
Mheithimh 2017.

Praghsanna arda ar ghlaonna 
idirnáisiúnta san Aontas.

Is saoire a bheidh sé glao a chur ar dhaoine thar lear i dtíortha eile san 
Aontas Eorpach i ndiaidh an 15 Bealtaine 2019. De réir na rialacha nua, is 
é 19 cent an nóiméad (+CBL) an praghas uasta anois ar ghlaonna laistigh 
den Aontas Eorpach agus is é 6 cent (+CBL) praghas uasta SMS.

Níor cuireadh cearta tomhaltóirí in oiriúint 
don ré dhigiteach.

Tá nuashonrú déanta ar na rialacha cosanta tomhaltóirí agus 
tá rialacha nua ann maidir le conradh digiteach agus, dá bhrí 
sin:
• beidh níos mó ceart ag tomhaltóirí sa saol ar líne;
• beidh níos mó muiníne ag tomhaltóirí chomh fada is 

a bhaineann le hearraí a cheannach ar líne agus ó Bhallstáit 
dhifriúla.

Tá tomhaltóirí geobhlocáilte ó earraí 
agus seirbhísí a rochtain ar líne i dtíortha 
eile; mar shampla, ní foláir dóibh íocaíocht 
a dhéanamh le cárta dochair nó cárta 
creidmheasa ó thír shonrach.

Ó bhí an 3 Nollaig 2018 ann, cinntítear leis na rialacha nua 
maidir le geobhlocáil gan údar gur féidir le tomhaltóirí 
earraí agus seirbhísí a rochtain ar líne gan idirdhealú ná 
srianta geografacha.

Go minic bíonn na praghsanna 
a ghearrtar chun beartáin bheaga 
a sheachadadh go dtí Ballstát eile cúig 
huaire níos airde ná na praghsanna sa 
Bhallstát baile, gan comhchoibhneas 
soiléir leis na fíorchostais.

Tá sé tugtha le fios ag 62 % de na 
cuideachtaí ar mian leo earraí a dhíol ar 
líne go mbaineann deacracht le costais 
seachadta arda.

Nuair a thagann feabhas ar thrédhearcacht praghsanna agus 
ar fhormhaoirseacht rialála, spreagtar praghsanna níos ísle, 
tugtar deis do thomhaltóirí agus do ghnólachtaí beaga cinntí 
stuama a dhéanamh, agus bíonn seirbhísí seachadta 
beartán níos inacmhainne.

D’fhéadfadh sé sin an méid seo a leanas a spreagadh:
• méadú níos mó ná 4 % ar ríomhthráchtáil trasteorann;
• méadú níos mó ná 6 % ar an líon gnólachtaí atá i mbun 

earraí a dhíol ar líne thar theorainneacha agus méadú 5 % 
ar an méid trádála ar líne.

20 milliún duine de na daoine a bhfuil 
cónaí orthu san Aontas Eorpach, ní 
hionann an Ballstát inar rugadh iad agus 
an Ballstát a bhfuil cónaí orthu ann anois. 
Is minic nach mbíonn rochtain acu ar 
ábhar closamhairc lasmuigh dá dtíortha 
baile.

Faoi na rialacha nua, beidh sé níos éasca do chraoltóirí cur 
lena n-aschur ar líne thar theorainneacha, rud a fhágfaidh 
go mbeidh níos mó roghanna ag daoine agus go mbeidh 
rochtain níos fearr acu ar ábhar thar theorainneacha 
agus go dtiocfaidh bláth ar chultúr na hEorpa.

An rochtain atá ag 26 mhilliún duine 
dall agus lagamhairc ar áiseanna 
cultúrtha, tá sí teoranta mar nach bhfuil 
na formáidí a theastaíonn uathu ar fáil go 
héasca.

Faoi na rialacha nua, beifear in ann formáidí speisialta 
d’ábhar clóite — amhail Braille nó Daisy — a dhéanamh 
agus a scaipeadh ar dhaoine atá faoi mhíchumas 
léitheoireachta cló. Tá daoine dalla, daoine lagamhairc nó 
daoine atá faoi mhíchumas léitheoireachta cló ar shlí eile in 
ann rochtain a fháil ar níos mó leabhar agus ábhar clóite eile 
— closleabhair agus ríomhleabhair oiriúnaithe, i bhformáidí 
inrochtana, cuir i gcás — ar fud an Aontais Eorpaigh agus ar 
fud an domhain.

Bhí ar chuideachtaí agus riaracháin phoiblí 
dul i ngleic le deacrachtaí a bhaineann le 
sonraí neamhphearsanta a stóráil agus 
a phróiseáil (e.g. trácht, aimsir) i dtíortha 
difriúla san Aontas Eorpach.

Chuir sé sin stop le fiontair bheaga agus 
mheánmhéide dul isteach i margaí nua 
thar theorainneacha agus méadú, agus 
bhí dúbailt chostasach ar áiseanna 
stórála sonraí mar gheall air sin.

Agus an t-aon sraith rialacha amháin i bhfeidhm, beidh sé 
níos éasca gnó a dhéanamh thar theorainneacha san Aontas 
Eorpach, de réir mar a éireoidh stóráil agus próiseáil sonraí 
trasteorann níos éasca agus nuair a bheidh sraith aonair 
rialacha á leanúint ar fud an Aontais Eorpaigh.

Anois agus costais níos ísle ar sheirbhísí sonraí agus níos mó 
solúbthachta ann do chuideachtaí, d’fhéadfadh gnólachtaí 
Eorpacha suas le €10.4 billiún sa bhreis a thuilleamh.

Braitheann milliún gnólacht san Aontas 
Eorpach ar ardáin ar líne chun 
teagmháil a dhéanamh lena gcustaiméirí. 
Má thagann fadhbanna chun cinn sa 
chaidreamh idir na hardáin agus na 
gnólachtaí, bíonn tionchar diúltach acu 
ar dhíolacháin na ngnólachtaí agus ar 
iontaoibh daoine sa gheilleagar ar líne. 
Bíonn fadhbanna ag beagnach leath de 
na húsáideoirí gnó (46 %), go háirithe 
gnólachtaí beaga, le seirbhísí idirghabhála 
ar líne.

Den chéad uair riamh, tá rialacha ann maidir le cleachtais 
trádála na n-ardán ar líne, agus cruthóidh siad sin 
timpeallacht ghnó atá cothrom, trédhearcach agus intuartha 
do ghnólachtaí agus do thrádálaithe agus iad ag úsáid ardáin 
ar líne.

Trádálaithe a bhíonn ag díol ar mhargaí ar líne, úinéirí óstán 
a úsáideann ardáin áirithintí, forbróirí aipeanna agus tuilleadh 
nach iad, bainfidh siad go léir tairbhe as na rialacha nua 
sin. Beidh deiseanna nua ann leis an rialachán nua maidir le 
díospóidí agus gearáin a réiteach.

Tá fás ollmhór tagtha ar an idirlíon — tá 
beagnach 1.3 billiún suíomh gréasáin 
ann ar ar féidir le 3.7 billiún úsáideoir 
faisnéis a mhalartú, trádáil a dhéanamh 
agus cumarsáid a dhéanamh le chéile 
gach lá agus níl a shárú ann ó thaobh an 
méid sin de. Is rud í an bhréagaisnéis atá 
ann le fada. Cé gur fíor go mbaineann 
cuid mhór buntáistí leis na hardáin ar 
líne, is amhlaidh freisin is féidir faisnéis 
bhréagach a chumadh, a scaipeadh go 
forleathan agus a chur chun cinn leo. 
De réir pobalbhreith Eorabharaiméadair, 
ceapann 83 % de mhuintir na hEorpa gur 
baol don daonlathas í an bhréagnuacht.

D’fhonn a chuid córas daonlathach agus díospóireachtaí poiblí 
a chosaint agus i bhfianaise thoghcháin Eorpacha 2019 agus 
na dtoghchán náisiúnta agus áitiúil, tá Plean Gníomhaíochta 
glactha ag an Aontas chun níos mó iarrachta a dhéanamh dul 
i ngleic leis an mbréagaisnéis san Eoraip agus níos faide 
i gcéin.

Tá ceithre réimse sa Phlean Gníomhaíochta: an bhréagaisnéis 
a bhrath, a anailísiú agus a nochtadh ar bhealach níos 
fearr; comhar níos fearr agus freagraí comhpháirteacha don 
bhréagaisnéis; an earnáil phríobháideach a shlógadh chun 
dul i ngleic leis an mbréagaisnéis; feasacht a mhúscailt agus 
athléimneacht na sochaí a fheabhsú.

Mar chuid den Phlean Gníomhaíochta, bunaíodh córas mear-
rabhaidh tiomnaithe i mí an Mhárta 2019 idir institiúidí an 
Aontais agus na Ballstáit chun go bhféadfaí faisnéis maidir le 
bagairtí ón mbréagaisnéis a mhalartú i bhfíoram.



INFHEISITÍOCHT I DTODHCHAÍ DHIGITEACH NA HEORPA

Roimh 2014 Faoi Choimisiún Juncker

Sócmhainn thábhachtach do gheilleagar na 
hEorpa is ea na tionscail a bhíonn ag brath 
go mór ar chóipcheart — tá 11.65 milliún 
post iontu agus tagann €915 bhilliún sa 
bhliain uathu, sin 6.8 % de OTI na hEorpa.

Leis na teicneolaíochtaí digiteacha tá 
athrú tagtha ar an gcaoi a ndéanaimid 
ábhar cruthaitheach a tháirgeadh, 
a sheachadadh agus a rochtain, rud 
a fhágann go bhfuil deiseanna nua 
ann ach gur deacair do chruthaitheoirí, 
do shealbhóirí ceart agus don phreas 
caibidlíocht a dhéanamh leis na hardáin 
ar líne i ndáil leis na téarmaí agus na 
coinníollacha maidir le húsáid a gcuid 
saothair.

Tá timpeallacht dhigiteach inbhuanaithe á cruthú leis na rialacha 
nuachóirithe cóipchirt:
• trína éascú do chruthaitheoirí agus d’údair luach saothair 

cothrom a chaibidil
• trí chaoi a thabhairt do na hearnálacha cruthaitheacha agus 

don phreas margaí níos fearr a chaibidil maidir le húsáid 
a gcuid saothair ar líne

• trí chearta digiteacha níos soiléire a thabhairt do na saoránaigh, 
agus

• trí níos mó deiseanna a thabhairt d’institiúidí oidhreachta 
cultúrtha, eolaíochta agus oideachais

Rachaidh na rialacha nua chun tairbhe do bhreis is 500 000 údar 
— cumadóirí, scríbhneoirí, stiúrthóirí, scríbhneoirí scripte, iriseoirí, 
grianghrafadóirí, cumadóirí amhrán san áireamh — agus níos mó 
ná 500 000 taibheoir — ceoltóirí, amhránaithe, aisteoirí, rinceoirí 
agus taibhealaíontóirí eile san áireamh.

De réir na bhfigiúirí is déanaí, tá cúrsaí 
ag dul in olcas go tapa ó thaobh bagairtí 
digiteacha de: tá méadú 300 % tagtha ar 
an líon ionsaithe bogearraí éirice ó bhí 2015 
ann. De réir roinnt staidéar, tháinig méadú 
faoi chúig ar thionchar eacnamaíoch na 
cibearchoireachta idir 2013 agus 2017 
agus d’fhéadfadh méadú faoi cheathair 
a bheith tagtha ar an bhfigiúr sin faoi 
dheireadh 2019. De réir na fianaise, 
measann daoine ar fud an domhain go 
bhfuil cibirionsaithe ó thíortha eile ar 
cheann de na bagairtí is mó dá bhfuil ann 
don tslándáil náisiúnta.

Tá réimse ionstraimí ag an Aontas anois, mar atá, an chéad 
reachtaíocht uile-Eorpach ar an gcibearshlándáil (an Treoir maidir 
le Slándáil Córas Líonra agus Faisnéise) agus an Gníomh um 
Chibearshlándáil, chun an comhar in aghaidh cibirionsaithe 
a athneartú. Leis an nGníomh um Chibearshlándáil beidh 
ról níos láidre ag Gníomhaireacht an Aontais Eorpaigh um 
Chibearshlándáil (ENISA) agus bunófar creat coiteann Eorpach 
um dheimhniú cibearshlándála le haghaidh seirbhísí, córais agus 
trealamh TF.

Ina theannta sin, cuirfidh an tAontas ar aghaidh líonra lárionad 
saineolais cibearshlándála chun cuidiú le taighde agus le 
hacmhainní nua cibearshlándála a úsáid san Aontas.

Is gnách gur leis an róbataic a bhaineann 
an intleacht shaorga, ach is féidir i bhfad 
níos mó a bhaint amach léi. Tá cur chuige 
na hEorpa cuibheasach treallach, agus 
meastar gur sofaisticiúla i bhfad áiteanna 
eile ar domhan ó thaobh fhorbairt na 
hintleachta saorga de. Is gá an infheistíocht 
a mhéadú agus, ós rud é go gcuireann 
sé go mór leis an intleacht shaorga, is 
gá rochtain ar shonraí a mhéadú freisin. 
Is gá aghaidh a thabhairt chomh maith 
ar na gnéithe eiticiúla agus sóisialta den 
intleacht shaorga chun a chinntiú go bhfuil 
an mhuinín agus an tslándáil mar bhonn le 
forbairt na teicneolaíochta.

Le cur chuige an Choimisiúin Eorpaigh i leith na hintleachta 
saorga agus na róbataice tugtar aghaidh ar na gnéithe 
teicneolaíocha, eiticiúla, dlíthiúla agus socheacnamaíocha 
a theastaíonn chun acmhainn taighde agus thionsclaíoch an 
Aontais Eorpaigh a neartú agus chun an intleacht shaorga 
a chur ar fáil chun fónamh do shaoránaigh na hEorpa agus 
don gheilleagar. Tá tábhacht straitéiseach ag baint anois leis 
an intleacht shaorga agus cuireann sí go mór leis an bhfás 
eacnamaíoch. Is gá a bheith cáiréiseach, áfach, agus aghaidh 
á tabhairt ar na tionchair shocheacnamaíocha, dhlíthiúla agus 
eiticiúla. Ní mór do na Ballstáit oibriú i bpáirt le chéile chun 
go bhfanfaidh an tAontas ar thús cadhnaíochta i réabhlóid na 
teicneolaíochta, chun an t-iomaíochas a chinntiú agus chun na 
coinníollacha maidir lena forbairt agus lena húsáid a mhúnlú agus 
luachanna na hEorpa á n-urramú san am céanna.

Teastaíonn sár-ríomhairí chun níos mó 
sonraí ná riamh a phróiseáil agus tairbhí 
a chruthú don tsochaí in go leor réimsí, lena 
n-áirítear cúram sláinte agus fuinneamh 
in-athnuaite, sábháilteacht carranna agus 
an chibearshlándáil. Sa lá atá inniu ann, 
áfach, i gcomparáid lena hiomaitheoirí ón 
tSín, ón tSeapáin nó ó na Stáit Aontaithe, is 
léir go bhfuil an Eoraip ag tearcinfheistiú sa 
ríomhaireacht ardfheidhmíochta ó tharla go 
bhfuil bearna €500-750 milliún in aghaidh 
na bliana sa mhaoiniú. Dá thoradh sin, de 
réir a chéile tá cinneadh á dhéanamh ag 
eolaithe agus ag earnáil thionsclaíoch na 
hEorpa a gcuid sonraí a phróiseáil lasmuigh 
den Aontas Eorpach.

Tá €1 bhilliún á infheistiú i gcomhpháirt leis na Ballstáit chun 
bonneagar sár-ríomhaireachta Eorpach den chéad scoth 
a bhunú.

Bunaíodh an Comhghnóthas EuroHPC (ríomhaireacht 
ardfheidhmíochta) in 2018 agus is é an aidhm atá leis 
bonneagar sár-ríomhaireachta den scoth a sholáthar don 
Aontas faoi dheireadh 2020, rud a thacóidh leis na feidhmchláir 
eolaíocha, earnála poiblí agus thionsclaíocha is fearr a fhorbairt 
i gcuid mhór réimsí, lena n-áirítear leigheas pearsantaithe, an 
bhithinnealtóireacht, réamhaisnéis aimsire agus dul i ngleic leis 
an athrú aeráide, ábhair agus cógais nua a aimsiú, taiscéalaíocht 
ola agus gáis, eitleáin agus carranna nua a dhearadh, 
agus cathracha cliste. Tá 27 dtír Eorpacha páirteach sa 
Chomhghnóthas EuroHPC go dtí seo.

